
NORMLEX ዓለምለኻዊ መዐቀኒታትን ስርዓተ ሓበሬታ ሰራሕተኛታትን መፈተሺ ማህደረ-ቃላትን መምርሒ ተጠቀምትን 

C190 - ስምምዕ/ዋዕላ ዓመፅን መጥቃዕትን ፡ 2019 (ቊፅሪ 190)  

እዚ፡ ዘይወግዓዊ ትርጉም መበቆላዊ እንግሊዝኛ ኮይኑ፡ ብኣህጉራዊ ውድብ ሰራሕተኛታት (ILO) ድማ ዝተሓተመ እዩ። እዚ ሕትመት'ዚ፡ በዘን ዝስዕባ ውድባት፥ Social 

Development Direct ከምኡውን Translators without Borders (ዶብ ኣልባ ተርጎምቲ) ብውልቂ እተተርጎመ እዩ። ኣህጉራዊ ውድብ ሰራሕተኛታት (ILO)፡ ነዚ ፅሑፍ ደገፍ 

ኣይህብን፣ ንብቕዓትን ቅኑዕነትን'ዚ ትርጉም'ዚ ፅሑፍ ድማ ሓላፍነት ኣይወስድን እዩ። 

በዚ ቛንቋ ይርኤ፥ ፈረንሳይኛ - ስጳንኛ - ዓረብኛ - ጀርመንኛ - ሩሳያኛ - ቻይንኛ  

ናብዚ ዓንቀፅ ሕለፍ፥ 1 2 3 4 5 6 7 8 9 10 11 12 13 14 15 16 17 18 19 20  

መእተዊ  

ሓፈሻዊ ዋዕላ ኣህጉራዊ ውድብ ዕዮ፡  

ብምምሕዳር ኣህጉራዊ ቤት ፅሕፈት ሰራሕተኛታት ኣብ ጀነቫ ድሕሪ ምክያዱን  ኣብ መበል 108 ኣኼባኡ (ዝኽሪ ዘመን) ኣብ 10 ሰነ 2019 ድሕሪ ምርኻቡ፣ ከምኡውን  

መግለፂ ፊላደልፍያ፡ ኲሎም ደቂሰብ፡ ዘለዎም ዓሌት፡ እምነት ወይ ፆታ ብዘየገድስ፡ ኲነታት ናፅነትን ክብረትን፡ ቁጠባዊ ውሕስነትን ማዕረ ዕድላትን ብምህላው ኣካላዊ ጥዕናን 

መንፈሳዊ ዕብየትን ንኽረኽቡ መሰል ከምዘለዎም ዘረጋገፀ ምዃኑ ብምዝካር፣ ከምኡውን  

ተመሳሳሊ መሰረታውያን ስምምዓት ኣህጉራዊ ውድብ ሰራሕተኛታት ዳግም ብምርግጋፅ፣ ከምኡውን  

ከም ኣድማሳዊ መግለፂ ሰብኣዊ መሰላት፣ ኣህጉራዊ ኪዳን ሲቪላውን ፖሎቲካውን መሰላት፣ ኣህጉራዊ ኪዳን ቁጠባዊ፡ ማሕበራውን ባህላውን መሰላት፣ ኣህጉራዊ ስምምዕ 

ውገዳ ኲሉ ዓይነታት ዓሌታዊ ኣድልዎታት፣ ስምምዕ ውገዳ ኣብ ልዕሊ ደቀኣንስትዮ ዝፍፀም ኲሉ ዓይነታት ኣድልዎ፣ ኣህጉራዊ ስምምዕ ሓለዋ መሰላት ኲሎም ስደተኛታት 

ሰራሕተኛታትን ኣባላት ስድራቤታቶምን፣ ከምኡውን ስምምዕ መሰላት ኣካል ጉድኣትን ዝኣመሰሉ ተመሳሳሊ ኣህጉራዊ ሰነዳት ብምዝካር፣ ከምኡውን  

ፆታ-ዝሰረቱ ዓመፅን መጥቃዕትን ናፃ ዝኾነ ኲነታት ስራሕ ክህሉ ናይ ኲሉ ሰብ መሰል ምዃኑ ብምግንዛብ፣ ፆታዊ ዓመፅን መጥቃዕትን ዘጠቓልል ከምኡውን  

እቲ ኣብ ስራሕ ዓለም ዘጋጥም ዓመፅን መጥቃዕትን፡ ምግሃስ ሰብኣዊ መሰላት ከጠቓልል ከምዝኽእል ከምኡውን እቲ ዓመፅን መጥቃዕትን፡ ንምዕሩይ ዕድላት ሓደጋ 

ከምዝኾነ፣ ምስ ብቑዕ ስራሕ ድማ ከምዘይከይድን ከምዘይሳነን ብምግንዛብ፣ ከምኡውን  

ንዓመፅን መጥቃዕትን ንምውጋድ፡ ንኣገዳስነት ናይቲ ኣብ ሓበራዊ ክብረትን ሓልዮትን ደቂሰብ እተሰረተ ባህሊ ስራሕ ብምግንዛብ፣ ከምኡውን  

ኸምዚ ዝበሉ ባህርያትን ተግባራትን ንኸየጋጥሙ ንምክልኻል ኲነታት ንኸጣጥሑን ኲሎም ኣካላት ስራሕ ዓለም ድማ ካብ ዓመፅን መጥቃዕትን ኽቑጠቡ፡ ኽከላኸሉን ፀገማት 

ክፈትሑን፡ ኣባላት ድማ ሓፈሻዊ ሃዋህው ባዶ ተፃዋርነት ዓመፅን መጥቃዕትን ከምዝህሉ ኽግበሩን ኣገዳሲ ሓላፍነት ከምዘለዎም ብምዝካር፣ ከምኡውን  

ኣብ ስራሕ ዓለም ዝፍፀም ዓመፅን መጥቃዕትን፡ ንስነ-ልቦናዊ፡ ኣካላውን ፆታውን ጥዕና፡ ክብረት ከምኡውን ንስድራቤትን ማሕበራዊ ኣከባብን ፅልዋ ከምዝገብር ብምፍላጥ፣ 

ከምኡውን  

ዓመፅን መጥቃዕትን ንብቕዓት ህዝባውን ውልቃውን ኣገልግሎታት ከምዝ]ሉን ሰባት ብፍላይ ድማ ደቀኣንስትዮ ኣብ ዕዳጋ ዕዮ/ስራሕ ዕድል ንኽረኽባን ብቐፃሊ ስራሕ 

ንኽሰርሑን እናወሰኹ ንኽኸዱን ዕንቅፋት ክኸውን ከምዝኽእል ብምግንዛብ፣ ከምኡውን  

ዓመፅን መጥቃዕትን፡ ኣንፃር ቀፃሊ ትካላዊ ዕብየት ከምዝኾነን ንውዳበ ስራሕ፡ ዝምድናታት ቦታ-ስራሕ፡ ፅምዶ ሰራሕተኛታት፡ ዝና ትካላዊ ስርሓትን ፍርያምነትን ብኣሉታ ክፀሉ 

ከምዝኽእል ብምግንዛብ፣ ከምኡውን  

ፆታ-መሰረት ዝገበረ ዓመፅን መጥቃዕትን፡ ንኣንስትን ኣዋልድን ብዘይግቡእ ኣገባብ ከምዝፀሉ ምፍላጥ፣ ከምኡውን ንልሙድ ኣረኣእያታት ፆታ፡ ብዙሕ ዝዓይነቱን እተጠላለፈን 

ዓይነታት ኣድልዎ ከምኡውን ዘይምዕሩይ ፆታ-ዝሰረቱ ዝምድናታት ስልጣን ዘጠቓልል 

ቀንዲ ጠንቅታትን ረቛሒታትን ሓደጋ ዝከላኸል እሞ ኸኣ ንዂሉ ዘካተተ ዝተወሃሃደን ኣብ ፆታ ግብረ-መልሲ ዝህብን ሜላ ምግንዛብ፡ ኣብ ስራሕ ዓለም ንዘጋጥም 

ዓመፅን መጥቃዕትን ንምጥፋእ ድማ ኣገዳሲ እዩ፣ ከምኡውን  

ዘቤታዊ ዓመፅ፡ ንሽቕለት፡ ፍርያምነትን ጥዕናን ድሕነትን ክፀሉ ከምዝኽእል፡ ከምኡውን መንግስታት፡ ውድባት ኣስራሕትን ሰራሕተኛታትን ትካላት ዕዳጋ ዕዮን ከም ኣካል'ቲ 

ካልእ ስጉምታት ንፅልዋታት ዘቤታዊ ዓመፅ ኣለሊካ ንምፍላጥ ግብረ-መልሲ ንምሃብን ንምፍታሕን ክሕግዛ ከምዝኽእላን ምግንዛብ ከምኡውን  

እታ ሓምሸይቲ ነጥቢ ኣጀንዳ ናይዚ መደብ ንዝኾነት ኣብ ስራሕ ዓለም ብዛዕባ ዝፍፀም ዓመፅን መጥቃዕትን ዝምልከት ገለ እማመታት ንምፅዳቕ ብምውሳን፣ ከምኡውን  

እዚ እማመታት'ዚ፡ ቅርፂ ኣህጉራዊ ስምምዕ ንክሕዝ ብምውሳን፣  

ብዛዕባ ዓመ}ን መጥቃዕትን ዝምልከት ስምምዕ 2019 ተባሂሉ ዝጥቀስ ስዒቡ ዘሎ ስምምዕ ኣብ መበል ዕስራን-ሓደን መዓልቲ ወርሒ ሰነ ክልተ ሽሕን ዓሰርተው ትሽዓተን ዝፀደቐ 

እዩ፥  

I. መግለፂታት ትርጉም  

ዓንቀፅ 1  

1. ንዕላማ'ዚ ስምምዕ'ዚ ዘገልግል'ዩ፥  

(ሀ) ኣብ ስራሕ ዓለም ንዘጋጥም “ዓመፅን መጥቃዕትን” ዝምልከት ቃል፣ ኣካላዊ፣ ስነ-ልቦናዊ፣ ፆታዊ ወይ ቁጠባዊ ጉድኣት ንኸስዕብ ዝዓለመ፡ ዘስዕብ ወይ ከስዕብ ተኽእሎ 

ዘለዎ እተፈላለየ ዓይነታት ዘይቅቡል ባህርያትን ልምድታትን ወይ ስግኣታት ንፅል ወይ እተደጋገመ ፍፃሜ ዝምልከት ኮይኑ፡ ንፆታ-መሰረት ዝገበረ ዓመፅን መጥቃዕትን ድማ 

ዘጠቓልል እዩ፣  

(ለ) “ፆታ-መሰረት ዝገበረ ዓመፅን መጥቃዕትን”፡ ብሰንኪ ፆታኦም ወይ ጀንደሮም/ፆታዊ ምርጨኦም ኣብ ሰባት ዝቐንዐ ዓመፅን መጥቃዕትን ወይ ከኣ ንፍሉይ ፆታ ወይ ጀንደር 

ዘለዎም ሰባት ብዘይግቡእ ኣገባብ ዝፀሉን ንፆታዊ መጥቃዕቲ ድማ ዘጠቓልልን እዩ።  

2. ኣብ ንኡስ-ክፍልታት-ፅሑፍ (ሀ)ን (ለ)ን ናይ ክፍሊ -ፅሑፍ 1 ናይዚ ዓንቀፅ'ዚ ቅድመ-ፍርዲ ብዘይምሃብ እቲ ኣብ ሃገራዊ ሕግታትን መምርሒታትን እተዋህበ መግለፂታት 

ትርጉም፡ ንንፅል ሓሳብ ወይ ፍሉይ ሓሳባት ዝምልከት ክኸውን ይኽእል እዩ።  ፃፃ 

II. ደረት ስምምዕ  

1. እዚ ስምምዕ'ዚ ከምቲ ኣብ ሃገራዊ ሕግን ልምድታትን ተገሊፆም ዘለዉ ሰራሕተኛታት ከምኡውን ንተለማመድትን ጀመርቲ ስራሕን፣ ስርሖም ዘቛረፁ ሰራሕተኛታት፣ፍቓደኛታት፣

ደለይቲ ስራሕን ኣመልከትቲ ስራሕን ዝርከብዎም ኲነታት ውዕሎም ብዘይገድስ ዝሰርሑ ዘለዉ ሰባት ኣብ ስልጠና ዘለዉ ሰባት ከምኡውን ስልጣን ዕማማት ወይ ሓላፍነታት ኣስራሒ 

እተሰከሙ ውልቀሰባት ዝርከብዎም ሰራሕተኛታትን ኣብ ስራሕ ዓለም ዝርከቡ ካልኦት ሰባትን ሓለዋ ዝገብር እዩ።  

2. እዚ ስምምዕ'ዚ ኣብ ውልቂ ይኹን ኣብ መንግስታዊ ኣብ ወግዓዊ ይኹን ዘይወግዓዊ ቊጠባ ከምኡውን ኣብ ቦታታት ከተማ ይኹን ገጠር ንዝርከቡ ኲሎም ፅላታት ዝምልከት እዩ።  

እዚ ስምምዕ'ዚ፡ ስራሕ ኣብ ዝካየደሉ እዋን ርክባት ስራሕ ኣብ ዝፍፀመሉ ወይ ብምኽንያት'ቲ ስራሕ ኣብ ስራሕ ዓለም ንዝፍፀም ዓመፅን መጥቃዕትን ዝምልከት እዩ፥  

(ሀ) ብናይ ስራሕ ቦታ ኣብ ዝፍለጥ ህዝባውን ውልቃውን ቦታታት ስራሕ፣  

(ለ) ሰራሕተኛ፡ ገንዘብ ዝኽፈለሉ፡ ሓፂር ዕረፍቲ ስራሕ ዝወስደሉ ቦታታት ወይ መነፃፅሂ ዝጥቀመሉ፡ ዝተሓፃፀበሉን ክዳውንቱ ዝቕይረሉን መሳለጥያታት፣ (ሐ) 

ምስ ስራሕ ኣብ ዝተኣሳሰር ጉዕዞታት፡ መገሻታት፡ ስልጠናታት፡ ኣጋጣሚታት ወይ ማሕበራዊ ንጥፈታት፣  

(መ) ብመገዲ'ቲ ብቴክኖሎጂታት ሓበሬታን ርክብን ንዝካየዱ ዘጠቓልል ምስ ስራሕ ምትእስሳር ዘለዎ ርክባት፣(ረ) ብኣስራሒ ኣብ እተዋህበ መንበሪ-ኣባይቲ፣ 

ከምኡውን  

(ሰ) ናብን ካብን ስራሕ ኣብ ዝጐዓዝሉ እዋን።  

III. ቀንዲ መትከላት 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 2/6  
14/10/2020 ስምምዕ C190 - ብዛዕባ ዓመፅን መጥቃዕትን ዝምልከት ስምምዕ፡ 2019 (ቊፅሪ 190)  

1. ነዚ ስምምዕ'ዚ ዘፅደቐት ነፍስወከፍ ኣባል፡ ስራሕ ዓለም ካብ ዓመፅን መጥቃዕትን ናፃ ክኸውን ኣለዎ ንዝብለ መሰል ኲሉ ሰብ ተኽብር፡ ተጠናኽርን ተተግብርን።  

2. ነፍስወከፍ ኣባል፡ ብመሰረት ሃገራዊ ሕግን ኲነታትን ምስ ወከልቲ ውድባት ኣስራሕትን ሰራሕተኛታትን ብምምኽኻርን፡ ኣብ ስራሕ ዓለም ንዝፍፀም ዓመፅን መጥቃዕትን 

ንምክልኻልን ንምውጋድን፡ ኣጠቓላሊ፡ እተወሃሃደን ንፆታ ግብረ-መልሲ ንዘውህብን ሜላ ንኸተተግብር ሓላፍነት ትወስድ። እዚ ሜላ'ዚ፡ ብሳልሳይ ኣካል ንዝፍፀም ዓመፅን መጥቃዕትን 

ኣብ ግምት ከአቱ ይግባእ፣ ዝምልከት እንተኾይኑ ድማ ነዚ ዝስዕብ የጠቓልል፥  

(ለ) ንዓመፅን መጥቃዕትን ብሕጊ ከምዝኽልከል ምግባር፣  

(ለ) እቲ ንዕኡ ዝምልከት ፖሊሲታት፡ ነቲ ዘጋጥም ዓመፅን መጥቃዕትን መፍትሒ ከምዘምፅኣሉ ምግባር፣  



(ሐ) ንዓመፅን መጥቃዕትን ዝከላኸልን ዘወግድን ስጉምታት ንምትግባር ንኣጠቓላሊ ስትራተጂ ምቕባል፣ (መ) ኣገባባት ትግባረን ክትትልን ከምዝህሉ ምግባር ወይ 

ምጥንኻር፣  

(ረ) ግዳያት፡ሕክምናን ደገፍን ከምዝረኽቡ ምግባር፣  

(ሰ) ደገፍ ምሃብ፣  

(ሸ) መሳለጥያታት፡ መምርሒ፡ ትምህርትን ስልጠናን፡ ከከም ኣድላይነቱ፡ ኩሉ ሰብ ክረኽቦ ብዝኽእል ቅርፂ ምድላው ከምኡውን ኣፍልጦ ሰባት ምብራኽ፣ ከምኡውን  

(ቀ) ንተቖፃፀርቲ ዕዮ ወይ ካልኦት ብቑዓት ኣካላት ዘካተተ ኣብ ጉዳያት ዓመፅን መጥቃዕትን ቊፅፅርን መርመራን ብውፅኢታዊ ኣገባብ ምክያድ።  

3. እቲ ኣብ ክፋል-ፅሑፍ 2 ናይዚ ዓንቀፅ'ዚ ዘሎ ሜላ ኣብ እትቕበለሉን እተተግብረሉን እዋን፡ ነፍስወከፍ ኣባል፡ ንእተፈላለየ ባህርያትን ደረትን ዝምልከታ ሓላፍነታት ኣብ ግምት 

ብምእታው፡ ንዝተፈላለየን ተመላላእን መዝነትን ዕማማትን መንግስታትን ኣስራሕትን ሰራሕተኛታትን ዝምልከተን ትካላትን ኣፍልጦ ትህብ።  

ነፍስወከፍ ኣባል፡ ብመንፅር ምክልኻልን ምውጋድን ኣብ ስራሕ ዓለም ዝፍፀም ዓመፅን መጥቃዕትን፡ ንኸም ናፅነት ምምሕባር ዝኣመሰለ መሰረታዊ መትከላትን መሰላትን ስራሕ 

ከምኡውን ውፅኢታዊ ኣፍልጦ መሰል ሓበራዊ ልዝብ፡ ምውጋድ ኲሉ ዓይነታት ግዱድ ወይ ግድነታዊ ዕዮ፡ ውፅኢታዊ ውገዳ ዕዮ ትሕተ-ዕድመ ከምኡውን ምውጋድ ናይቲ ብሰንኪ 

ስራሕን ሞያን ዘጋጥም ኣድልዎ ተኽብር፡ ተጠናኽርን ኣብ ተግባር ተውዕልን፣ ተቐባልነት ንዘለዎ ዓይነት ስራሕ ድማ ተጠናኽር።  

ነፍስወከፍ ኣባል፡ ኣብ ስራሕን ሞያን መሰል ማዕርነትን ዘይ-ኣድልዎነትን ከምዝህሉ ንዝገብር ሕግታት፡ መምርሒታትን ፖሊሲታትን ትቕበል፣ እዚ ድማ ንደቀኣንስትዮ ሰራሕተኛታት 

ከምኡውን ኣካል ናይ ሓደ ወይ ልዕሊኡ ንሓደጋ እተቓልዑ ጉጅለታት ወይ ኣብ ስራሕ ዓለም ብዓመፅን መጥቃዕትን ብዘይግባእ እተፀልዉ ኣብ ተኣፋፊ ኲነታት ዝርከቡ ጉጅለታት 

ንዝኾኑ ሰራሕተኛታትን ካልኦት ሰባትን ዝምልከት እዩ።  

IV. ሓለዋን ምክልኻልን 

ንዓንቀፅ 1 ቅድመ-ፍርዲ ብዘይ ምሃብን ምስኡ ብምስምማዕን፡ ነፍስወከፍ ኣባል፡ ንፆታ-ዝሰረቱ ዓመፅን መጥቃዕትን ዘካተተ ኣብ ስራሕ ዓለም ዘጋጥም ዓመፅን መጥቃዕትን እንታይ 

ምዃኑ ንምግላፅን ንምግታእን፡ ንሕግታትን መምርሒታትን ትቕበል።  

ነፍስወከፍ ኣባል፡ ኣብ ስራሕ ዓለም ንዘጋጥም ዓመፅን መጥቃዕትን ንምክልኻል ግቡእ ስጉምታት ትወስድ፣ ነዚ ድማ የጠቓልል፥ (ሀ) ንጉዳይ ዘይወግዓውያን 

ሰራሕተኛታት ቁጠባ ዝምልከት ኣገዳሲ ተራ መዝታት መንግስቲ ምግንዛብ፣  

(ለ) ምስ ዝምልከቶም ውድባት ኣስራሕትን ሰራሕተኛታትን ብምምኽኻርን ብኻልእ መገድን፡ ነቲ ሰራሕተኛታትን ዝምልከቶም ካልኦት ሰባትን ንዓመፅን መጥቃዕትን ብዝያዳ 

ዘቃልዕ ፅላታት ወይ ሞያታት ወይ ቦታታት ስራሕ ኣለሊኻ ምፍላጥ፣ ከምኡውን  

(ሐ) ንኸምዚኦም ዝበሉ ሰባት ብውፅኢታዊ ኣገባብ ሓለዋ ዝገብር ስጉምታት ምውሳድ።  

ነፍስወከፍ ኣባል፡ ንፆታ-ዝሰረቱ ዓመፅን መጥቃዕትን ዘጠቓልል ኣብ ስራሕ ዓለም ንዘጋጥም ዓመፅን መጥቃዕትን ንምክልኻል ኣስራሕቲ ምስ ዘለዎም ደረጃ ስልጣን ዝሰማማዕ ግቡእ 

ስጉምታት ንኽወስዱ ዘድልዮም ሕግታትን መምርሒታትን ትቕበል፣ ብፍላይ'ውን 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 3/6  
14/10/2020 ስምምዕ C190 - ብዛዕባ ዓመፅን መጥቃዕትን ዝምልከት ስምምዕ፡ 2019 (ቊፅሪ 190)  

ነዚ ዝስዕብ ንምትግባር ቅቡል ክሳዕ ዝኾነ እዩ፥  

(ሀ) ምስ ሰራሕተኛታትን ወከልቶምን ብምምኽኻር፡ ኣብ ዓመፅን መጥቃዕትን ዘተኮረ ፖሊሲ ቦታ-ስራሕ ምቕባልን ምትግባርን፣  

(ለ) ኣብ ምሕደራ ሞያዊ ድሕነትን ጥዕናን ንዘጋጥም ዓመፅን መጥቃዕትን ከምኡውን ምስኡ ዝተኣሳሰር ስነ-ኣእምሮኣዊ-ማሕበራዊ ሓደጋታት ኣብ ግምት ምእታው፣  

(ሐ) ንዘጋጥም ሓደጋታት ኣለሊኻ ምፍላጥ፣ ከምኡውን ንሰራሕተኛታትን ወከልቶምን ከምዝሳተፉ ብምግባር ንሓደጋታት ዓመፅን መጥቃዕትን ምግምጋም፣ 

ከምኡውን ንዕኦም ንምክልኻልን ንምቚፅፃርን ስጉምታት ምውሳድ፣ ከምኡውን  

(መ) ብመንፅር'ቲ ኣብ ንኡስ-ሕጡበ-ፅሑፍ (ሀ) ናይዚ ዓንቀፅ'ዚ እተጠቕሰ ፖሊሲ፡ ንሰራሕተኛታትን ካልኦት ዝምልከቶም ሰባትን ዘለዎም መሰላትን ሓላፍነታትን ኣብ 

ዘጠቓልል ተለልዮም እተፈልጡ ጉድኣታትን ሓደጋታትን ዓመፅን መጥቃዕትን ከምኡውን ምስኡ ዝተኣሳሰሩ ስጉምታት ምክልኻልን ሓለዋን ዝምልከት ሓበሬታን ስልጠናን፡ 

ከከም ኣዳልይነቱ ኲሉ ክረኽቦ ብዝኽእል ቅርፂ፡ ንሰራሕተኛታትን ዝምልከቶም ካልኦት ሰባትን ምሃብ።  

V. ትግባረ ሕግን መፍትሒታቶምን  

ነፍስወከፍ ኣባል፡ ነዚ ዝስዕብ ኣመልኪታ ግቡእ ስጉምታት ትወስድ፥  

(ሀ) ብዛዕባ ኣብ ስራሕ ዓለም ዝፍፀም ዓመፅን መጥቃዕትን ዝምልከት ሃገራዊ ሕግታትን መምርሒታትን ምክትታልን ምትግባርን፣  

(ለ) ግቡእን ውፅኢታውን መፍትሒታትን ውሑስ፡ ቅቡልን ውፅኢታውን ፀብፃብ ከምኡውን ብዛዕባ ኣብ ስራሕ ዓለም ዘጋጥም ጉዳያት ዓመፅን መጥቃዕትን ዝምልከት 

ኣገባባትን ቅጥዕታትን ኣፈታትሓ ክርክር ብቐሊሉ ከምዝረኽብዎ ምግባር፣ ንኣብነት፥  



(i) ቅጥዕታት ጥርዓንን መርመራን፡ ኣድላዪ ምስዝኸውን ድማ ብደረጃ ቦታ-ስራሕ ዝህሉ ኣገባባት ኣፈታትሓ ክርክር፣  

(ii) ካብ ቦታ-ስራሕ ወፃኢ ዝካየድ ኣገባባት ኣፈታትሓ ክርክር፣  

(iii) ኣብያተ-ፍርዲ ወይ መጋብኣያታት፣  

(iv) ኣብ ልዕሊ ኣቕረብቲ ጥርዓን፡ ግዳያት፡ መሰኻኽርን ኣምሎቚቲ-ሓበሬታን ካብ ዝግበር መጥቃዕቲ ወይ ሕነ-ምፍዳይ ሓለዋ ምግባር፣ ከምኡውን (v) ንኣቕረብቲ 

ጥርዓንን ግዳያትን ዝውሃብ ስጉምታት ሕጋዊ፡ ማሕበራዊ፡ ሕክምናውን ምምሕዳራውን ደገፍ፣  

(ሐ) ብዝተኻእለ መጠንን ከከም ኣድላይነቱን፡ ንስቱርነት ተሳተፍቲ ውልቀሰባትን ምስጢራውነትን ምክልኻል፣ ከምኡውን ንጠለባት ስቱርነትን ምስጢራውነትን ብዘይሕጋዊ ኣገባብ 

ኣብ ጥቕሚ ከምዘይውዓለ ምርግጋፅ፣  

(መ) ዓመፅን መጥቃዕትን ኣብ ስራሕ ዓለም ኣብ ዘጋጥመሉ እዋን፡ ከከም ኣድላይነቱ፡ መቕፃዕቲ ምሃብ፣  

(ረ) ኣብ ስራሕ ዓለም ናይ ዘጋጥም ፆታ-ዝሰረቱ ዓመፅን መጥቃዕትን ግዳያት ዝኾኑ ሰባት፡ ንፆታ ግብረ-መልሲ ብዘውህብ፡ ውሑስን ውፅኢታውን ኣገባባት ኣቀራርባ ጥርዓንን 

ኣፈታትሓ ክርክርን፡ ደገፍ፡ ኣገልግሎታትን መፍትሒታትን ብውፅኢታዊ መገዲ ከምዝረኽቡ ምግባር፣  

(ሰ) ንሳዕቤናት ዘቤታዊ ዓመፅ ምግንዛብ፣ ቅቡል ክሳዕ ዝኾነ ድማ ኣብ ስራሕ ዓለም ንዘጋጥም ሳዕቤናቱ ምግታእ፣  

(ሸ) ሰራሕተኛታት፡ ነቲ ብሰንኪ ዓመፅን መጥቃዕትን፡ ኣብ ህይወቶም፡ ጥዕናኦም ወይ ድሕነቶም ዘይተርፍን ከቢድን ሓደጋ ከምዘምፅእ ንኽኣምኑ ዝገብሮም ቅቡል መርትዖ ኣብ 

ዝሃለዎም እዋን፡ ሕነ ምፍዳይ ከየጋጠሞም ወይ ካብ ዝመፅእ ዘየድሊ ሳዕቤናት ናፃ ብምዃን ንገዛእ-ርእሶም ካብቲ ኲነታት ስራሕ ንኸርሕቑ መሰል ከምዘለዎምን ንምምሕዳር 

ድማ ክሕብሩ ግዴታ ከምዘለዎምን ምርግጋፅ፣ ከምኡውን  

(ቀ) ተቖፃፀርቲ ዕዮን ካልኦት ዝምልከቶም መዝታትን፡ ከከም ኣዳላይነቱ፡ ዘይተርፍ ሓደጋ ኣብ ህይወት፡ ጥዕና ወይ ድሕነት ንኸጋጥም ተኽእሎ ዘለዎ ስራሕ ጠጠው ንምባል ህፁፅ 

ኣተግባሪ ሓይሊ ወይ ትእዛዛት ንኽውሰድ ዘድሊ ስጉምታት ዝጠልብ ትእዛዛት ምሃብ ዘጠቓልል ኣብ ስራሕ ዓለም ንዘጋጥም ዓመፅን መጥቃዕትን ንኽፈትሑ ስልጣን ከምዘለዎም 

ምርግጋፅ፣ እዚ ግን ሕጊ ብዝእዝዞ ናብ ፍርዳዊ ወይ ምምሕዳራዊ መዚ ይግባይ ናይ ምቕራብ መሰል ምርኩስ ዝገበረ እዩ።  

VI. መምርሒ፡ ስልጠናን ምብራኽ-ንቕሓትን 

ነፍስወከፍ ኣባል፡ ምስ ወከልቲ ውድባት ኣስራሕትን ሰራሕተኛትን ብምምኽኻር፡ እዚ ዝስዕብ ንኽትግበር ትፅዕር፥  

(ሀ) ኣብ ስራሕ ዓለም ዘጋጥም ዓመፅን መጥቃዕትን፡ ንሞያዊ ድሕነትን ጥዕናን ማዕርነትን ዘይ-ኣድልዎነትን ከምኡውን ስደተኛታትን ኣመልኪቱ ብእተዳለወ ሃገራዊ 

ፖሊሲታት ከምዝፍታሕ ይኸውን፣ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 4/6  
14/10/2020 ስምምዕ C190 - ብዛዕባ ዓመፅን መጥቃዕትን ዝምልከት ስምምዕ፡ 2019 (ቊፅሪ 190)  

(ለ) ኣስራሕትን ሰራሕተኛታትን ውድባቶምን ከምኡውን ዝምልከቶም መዝታት፡ ንፆታ-ዝሰረቱ ዓመፅን መጥቃዕትን ዘጠቃልል ኣብ ስራሕ ዓለም ንዘጋጥም ዓመፅን መጥቃዕትን 

ዝምልከት መምርሒ፡ ሓገዛት፡ ስልጠናታት ወይ ካልእ መሳለጥያታት፡ ከከም ኣዳላይነቱ ኲሉ ክረኽቦ ብዝኽእል ቅርፂ ከምዝውሃቦም ምግባር፣ ከምኡውን  

(ሐ) ንጐስጓሳት ምብራኽ-ንቕሓት ዘጠቓልል ተበግሶታት ከምዝውሰዱ ምግባር።  

VII. ሜላታት ትግባረ 

ዓንቀፃት'ዚ ስምምዕ'ዚ፡ ብመገዲ ሃገራዊ ሕግታትን መምርሒታትን ከምኡውን ብመገዲ ሓበራዊ ስምምዓት ወይ ምስ ሃገራዊ ልምድታት ዝሰማማዕ ካልእ ስጉምትታት ከምዝትግበር 

ይኸውን፣ ንዓመፅን መጥቃዕትን ዝሽፍን ህሉው ስጉምታት ሞያዊ ድሕነትን ጥዕናን ከምዝሰፍሕ ምግባር ወይ ምስ ኲነታት ንኽኸይድ ከምዝምሓየሽ ምግባር ከምኡውን ኣድላዪ 

ኣብ ዝኸነሉ እዋን ድማ ንዝውሰድ ፍሉይ ስጉምታት ምምዕባል ዘጠቓልል እዩ።  

VIII. ናይ መወዳእታ ዓንቀፃት  

እቲ ብወግዓዊ መገዲ ዝፀደቐ ስምምዕ ንኽምዝገብ፡ ናብ ዋና-ዳይረክተር ኣህጉራዊ ቤት ፅሕፈት ዕዮ ክውሃብ ይግባእ።  

1. እዚ ስምምዕ'ዚ፡ ኣብላት ንዘፅደቃኦ ሕግታት ኣብ ዋና-ዳይረክተር ኣህጉራዊ ቤት ፅሕፈት ዕዮ ንዘመዝገባኦ ኣባላት ኣህጉራዊ ውድብ ዕዮ ጥራይ ቀያዲ ይኸውን።  

2. ብኽልተ ኣባላት ዝፀደቐ ሕግታት ኣብ ዋና-ዳይረክተር ካብ እተመዝገበሉ ዕለት፡ ድሕሪ ዓሰርተው ክልተ ኣዋርሕ ኣብ ተግባር ይውዕል።  

3. ስለዚ፡ እዚ ስምምዕ'ዚ፡ እቲ ዝፀደቐ ሕግታት ካብ እተመዝገበሉ ዕለት ድሕሪ ዓሰርተው ክልተ ኣዋርሕ ንዝኾነት ኣባል ኣመልኪቱ ኣብ ተግባር ይውዕል።  

1. ነዚ ስምምዕ'ዚ ዘፅደቐት ኣባል፡ እቲ ስምምዕ ፈለማ ኣብ ግብሪ ካብ ዝወዓለሉ ዕለት ድሕሪ ዓሰርተ ዓመት፡ ዋና-ዳይረክተር ኣህጉራዊ ቤት ፅሕፈት ዕዮ ንኽትምዝግቦ 

ብምሕባር ከተፍርሶ ትኽእል እያ። ከምዚ ዝበለ ውሳኔ፡ ድሕሪ ዕለት ምዝገባ ድማ ንሓደ ዓመት ኣብ ተግባር ኣይውዕልን።  

2. ነዚ ስምምዕ'ዚ ዘፅደቐት ነፍስወከፍ ኣባል እሞ ኸኣ ከምቲ ኣብ ዝሓለፈ ሕጡበ-ፅሑፍ እተጠቕሰ ናይ ዓሰርተ ዓመት ግዜ ድሕሪ ምብቅዑ፡ ነቲ ኣብዚ ዓንቀፅ'ዚ ተዋሂብዋ ዘሎ መሰል 

ምስራዝ ስምምዕ ኣብ ውሽጢ ሓደ ዓመት ምስዘይትጥቀመሉ፡ ንዝቕፅል ዓሰርተ ዓመታት ብእኡ ከምእትቕየድ ክኸውን እዩ፣ ብመሰረት ኣብዚ ዓንቀፅ'ዚ ተዋሂቡ ዘሎ ውዕላት ድማ 

ድሕሪ ነፍስወከፍ ሓዲሽ ዓሰርተ ዓመታት ነዚ ስምምዕ'ዚ ክትስርዞ ትኽእል እያ።  

1. ዋና-ዳይረክተር ኣህጉራዊ ቤት ፅሕፈት ዕዮ፡ ብኣባላት'ቲ ውድብ ንእተሓበረ ምዝገባ ኲሉ ዝፀደቐን ዝተሰረዘን ሕግታት ንዂለን ኣባላት ኣህጉራዊ ውድብ ዕዮ ክሕብር እዩ።  

2. ዋና-ዳይረክተር፡ ብዛዕባ'ቲ እተሓበሮ ምዝገባ ካልኣይ ዝፀደቐ ሕጊ ንኣባላት ውድብ ኣብ ዝሕብረሉ እዋን፡ እቲ ስምምዕ ኣብ ተግባር ዝውዕለሉ ዕለት መዓስ ምዃኑ ንኣባላት ውድብ 

ከፍልጥ እዩ።  

ዋና-ዳይረክተር ኣህጉራዊ ቤት ፅሕፈት ዕዮ፡ ነቲ ብመሰረት ውዕላት ኣቐዲሙ እተሓበረ ዓንቀፃት እተመዝገበ ዝምልከት ምሉእ ዝርዝራት ዝፀደቐን ዝተሰረዘን ሕግታት፡ ብመሰረት ዓንቀፅ 

102 ቻርተር ሕቡራት ሃገራት ንኽምዝገብ ንዋና-ፀሓፊ ሕቡራት ሃገራት ይሕብር።  

ዓንቀፅ 18  

ኣድላዪ ኣብ ዝኾነሉ እዋናት ድማ ላዕለዋይ ኣመሓዳሪ ኣህጉራዊ ቤት ፅሕፈት ዕዮ፡ ብዛዕባ'ዚ ስምምዕ ዝምልከት እተሰርሐ ስርሓት ንሓፈሻዊ ዋዕላ ብፀብፃብ መልክዕ የቕርብ፣ ብምልኣት 

ይኹን ብኸፊል ክኽለስ ዝብል ሕቶ ድማ ኣብ ኣጀንዳ'ዚ ዋዕላ'ዚ ክኣቱ ድሌት እንተልዩ ይምርምር። 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 5/6  
14/10/2020 ስምምዕ C190 - ብዛዕባ ዓመፅን መጥቃዕትን ዝምልከት ስምምዕ፡ 2019 (ቊፅሪ 190)  

1. እዚ ዋዕላ'ዚ፡ ነዚ ስምምዕ'ዚ ብምኽላስ ንእተዳለወ ሓድሽ ስምምዕ የፅድቕ፣ እቲ ሓድሽ ስምምዕ ግን፡ ነዚ ዝስዕብ ከማልእ ኣለዎ፥  

(ሀ) ብመሰረት ውዕላት'ቲ ኣብ ላዕሊ እተጠቕሰ ዓንቀፅ 15፡ ከም ብሓድሽ እተኸለሰ ስምምዕ ኣብ ተግባር ክውዕል እንተኾይኑ፡ እቲ ብኣባል ዝፀድቕ ከም ብሓድሽ እተኸለሰ 

ስምምዕ፡ ነዚ ስምምዕ'ዚ ብኡንብኡ ከምዝስረዝ ይገብር፣  

(ለ) እዚ ከም ብሓድሽ እተኸለሰ ስምምዕ ኣብ ተግባር ካብ ዝወዓለሉ ዕለት ጀሚሩ፡ እዚ ስምምዕ'ዚ፡ ብኣባላት ንኽፀድቕ ንዘሎ ዕድላት ከምዘብቅዕ ኽገብር እዩ።  

2. እቲ እተኸለሰ ስምምዕ ብኣባላት ምስዘይፀድቕ፡ እቲ ብኣባላት ፀዲቑ ዘሎ ስምምዕ፡ በቲ ዘለዎ ቅጥዕን ትሕዝቶን ኣብ ተግባር ክውዕል እዩ።  

ብእንግሊዝኛን ብፈረንሳይኛን እተዳለወ ፅሑፋት'ዚ ስምምዕ'ዚ፡ ብማዕረ ስልጣን ይህልዎ።  

ቀንዲ ሓበሬታ  

ብዛዕባ ምውጋድ ኣብ ስራሕ ዓለም ዘጋጥም ዓመፅን መጥቃዕትን ዝምልከት ስምምዕ (ኣብ ግብሪ ዝውዕለሉ ዕለት፥ 25 ሰነ 2021)  

ዝፀደቐሉ ቦታ፥ ጀነቫ፡ መበል 108 ኣኼባ ILC (21 ሰነ 2019)  

ኲነታት፥ እተመሓየሸ ሰነድ (ተክኒካዊ ስምምዕ)።  

ስምምዕ፡ ኣብዚ ዕለት'ዚ ክስረዝ ይከኣል፥ 25 ሰነ 2031 - 25 ሰነ 2032  

ነዚ'ውን ርኣዩ  

ብብሃገር ዝፀደቐ ስምምዓት  

ንዝምልከቶም መዝታት ነፍስወከፍ ሃገር ዝውሃብ ሰነዳት 

© መሰል ደራስን ፍቓዳትን 1996-2017 ኣህጉራዊ ውድብ ዕዮ (ILO) | ፖሊሲ ምስጢራውነት | መግለፂ  

